
Annotatsiya: Mazkur maqolada umumta’lim maktablaridagi tarix darslarini o‘qitishda immersiv texnologiyalarini qo‘llash 
imkoniyatlari, afzalliklari va samaradorligi o‘rganilgan. AR va VR texnologiyalari yordamida tarixiy voqealar, obidalar 
va madaniy meros obyektlarini interfaol va immersiv shaklda namoyish etishning didaktik imkoniyatlari tahlil qilingan. 
Shuningdek, tadqiqot davomida mazkur texnologiyalarning o‘quvchilarning tarixiy tafakkuri, xotirasi va tarixiy voqealarni 
idrok etishdagi ta’siri baholangan. Olib borilgan taqdiqot natijalarida AR va VR texnologiyalaridan foydalanish tarix faniga 
qiziqish, motivatsiya va idrok darajasini sezilarli oshirishi aniqlangan.

Kalit so‘zlar: Immersiv texnologiyalar, VR, AR, tarix ta’limi, immersiv muhit, umumta’lim maktabi, raqamli pedagogika.
Abstract: This article examines the possibilities, advantages, and effectiveness of applying immersive technologies in 
teaching history in general education schools. The didactic possibilities of demonstrating historical events, monuments, 
and cultural heritage sites in an interactive and immersive form using AR and VR technologies were analyzed. Additio
nally, the study evaluated the degree to which these technologies influence students’ historical thinking, memory, and 
perception of historical events. The results of the conducted research showed that the use of AR and VR technologies 
significantly increases interest, motivation, and the level of perception of the subject of history.

Key words: immersive technologies, VR, AR, historical education, immersive environment, general education school, 
digital pedagogy.
Аннотация: В данной статье изучены возможности, преимущества и эффективность применения иммерсивных 
технологий в преподавании истории в общеобразовательных школах. Проанализированы дидактические воз-
можности демонстрации исторических событий, памятников и объектов культурного наследия в интерактивной 
и иммерсивной форме с помощью технологий AR и VR. Также в ходе исследования была оценена степень вли-
яния данных технологий на историческое мышление, память и восприятие исторических событий у учащихся. 
Результаты проведенного исследования показали, что использование технологий AR и VR значительно повышает 
интерес, мотивацию и уровень восприятия предмета истории.

Ключевые слова: иммерсивные технологии, VR, AR, историческое образование, иммерсивная среда, общеобра-
зовательная школа, цифровая педагогика.

KIRISH
Zamonaviy ta’lim jarayoni raqamli transformatsiya bosqichida bo‘lib, o‘quv jarayoniga innovatsion 

texnologiyalarni joriy etish ta’lim sifatini oshirishning muhim omiliga aylanmoqda. Eng istiqbolli innovatsion 
texnologiyalardan biri AR (Augmented Reality, AR) va VR (Virtual Reality, VR) texnologiyalari ular bugungi 
kunda ta’limning raqamli transformatsiyasi doirasida ta’lim jarayoniga faol tatbiq etilmoqda [4]. Ushbu texnologi-
yalar ta’lim oluvchilarga tarixiy hodisalarni, madaniy obidalarni va qadimiy shaharlarni vizual, interfaol va tajri
baviy shaklda o‘rganish imkonini beradi. 

Tadqiqotning maqsadi AR va VR texnologiyalarini tarix darslarida qo‘llash orqali o‘quvchilarning tarixiy 
tafakkurii va o‘quv-bilish motivatsiyasini oshirish imkoniyatlarini takomillashtirishdan iborat.

MAVZUGA OID ADABIYOTLAR SHARHI
AR texnologiyasi – raqamli kontentni haqiqiy dunyoga qo‘shish imkonini beruvchi to‘ldirilgan reallik 

texnologiyasi. Bu jarayonda real vaqt rejimida obyektlarning joylashuvini aniqlash va ularga virtual obyekt
lar yoki ma’lumotlarni yuklash uchun qurilma (masalan, smartfon yoki planshet) kamerasidan foydalanadi [8]. 
Buning uchun turli xil tanib olish usullari, masalan, markerlar, SLAM (bir vaqtning o‘zida joylashtirish va xarita 
tuzish) yoki GPS (global joylashtirish tizimi) qo‘llaniladi [5].

Aslida, to‘ldirilgan reallik texnologiyalari ba’zi mavhum tushunchalarni vizualizatsiya qilishning samarali 
usulini taklif qiladi, shuningdek, real va virtual muhitlar o‘rtasidagi interaktivlikni qo‘llab-quvvatlaydi [6].

VR texnologiyasi – virtual reallik texnologiyasi bo‘lib, u to‘liq sun’iy raqamli dunyoni yaratishga imkon 
beradi, unda foydalanuvchi virtual reallik shlemlari, qo‘lqoplar va kontrollerlar kabi maxsus kiritish qurilma-
lari yordamida obyektlar va boshqa foydalanuvchilar bilan o‘zaro aloqada bo‘lishi mumkin [2]. Virtual muhitda 
mavjudlik effektini yaratish uchun grafik renderlash texnologiyalari, stereoskopik tasvirlar va tovush effektlari 
qo‘llaniladi [1].

An’anaviy tarix darslarida tarixiy voqealarni so‘z yoki matn asosida o‘rganish ko‘pincha o‘quvchilarning 
diqqatini uzoq vaqt ushlab tura olmaydi. AR va VR texnologiyalari esa o‘quvchini “tarixiy muhitga olib kirish”, 
ya’ni “tarixiy davr bilan dialogga kirishish” imkoniyatini yaratadi [3]. Masalan, o‘quvchi VR texnologiyasi orqali 
qadimgi Buxoro, Afrosiyob yoki Rim imperiyasining ko‘chalarida sayr qilishi, tarixiy shaxslar bilan virtual mulo-
qotda bo‘lishi mumkin. Shu tariqa, tarixni o‘rganish jarayoni kuzatuvchilikdan bevosita ishtirokchilikka o‘tadi.

AR texnologiyasi esa, umumta’lim maktablari darsliklaridagi tarixiy xarita yoki surat ustida 3D obyektlarni 
paydo qilish orqali o‘quvchilarga real tarixiy joylashuvni va voqea dinamikasini yaxshiroq tushunishga yordam 
beradi [7].

TADQIQOT METODOLOGIYASI
Mazkur tadqiqotni olib borish jarayonida quyidagi ilmiy-metodologik yondashuvlardan foydalanildi: adabi-

yotlar tahlili (tarix ta’limida immersiv texnologiyalarini qo‘llashga oid ACM Digital Library, Scopus, IEEE Xplore 
va Google Scholar kabi ma’lumotlar bazalarida so‘nggi 5 yil ichida indekslangan maqolalar, ilmiy adabiyotlar, 
me’yoriy-huquqiy hujjatlar hamda xorijiy tajribalar o‘rganildi va tahlil qilindi), qiyosiy tahlil (mamlakatimiz va 
xorijiy olimlarning tarix darslarida AR va VR texnologiyalarini joriy etish bo‘yicha yondashuvlari solishtirilib, 
ularning samaradorlik jihatlari tahlil qilindi), pedagogik kuzatuv (AR va VR texnologiyalari integratsiya qilingan 
tarix darslari jarayonida o‘quvchilarning bilish faolligi, ishtiroki va o‘zlashtirish dinamikasi kuzatilib, amaliy nati-
jalar tahlil qilindi). 

AR va VR texnologiyalarning katta salohiyati haqidagi taklif etilayotgan metodika va farazni amaliy asoslash 
maqsadida pedagogik tajriba-sinov o‘tkazildi. Tajriba-sinovining maqsadi tarix darslarida AR va VR texnologi-
yalardan foydalanishning didaktik imkoniyatlarini aniqlashdan iborat etib belgilandi. Pedagogik tajriba-sinov 
ishlari Toshkent shahridagi 73-, 144-, 300-maktablarning 9-sinf o‘quvchilari (207 nafar) ishtirokida o‘tkazildi. 
Tadqiqot ishtirokchilari ikkita: tajriba (102 nafar) va nazorat (105 nafar) guruhiga ajratildi. Nazorat guruhida 
darslar an’anaviy tarzda, tajriba guruhida esa AR va VR texnologiyalari vositasidan foydalangan holda 6 ta dars 
oʻtkazildi.

Tajriba uch bosqichda amalga oshirildi: tayyorlov bosqichi (o‘quvchilarning tarixiy bilim darajasi va idrok 
ko‘nikmalari bo‘yicha dastlabki test o‘tkazildi), shakllantiruvchi bosqichi (tarix darslarida AR va VR texnologi-
yalari integratsiyasi amalga oshirildi) hamda nazorat bosqichi (yakuniy test, so‘rovnoma va kuzatuv orqali nati-
jalar baholandi).

Mashg‘ulotlarda AR va VR texnologiyalari qo‘llanilgan NazzAR platformasidagi Temuriylar tarixi davlat 
muzeyi (mobil ilovalar yordamida AR nishonlar) 3D modellarini hamda Registon maydoni, Ulug‘bek rasadxo-
nasi, Buxoro Ark qal’asi bo‘ylab virtual tarixiy sayohatlardan foydalanildi (Sayt manzili – www.nazzar.uz). 

TAHLIL VA NATIJALAR
Olib borilgan tadqiqot natijalariga ko‘ra, tajriba yakunida nazorat guruhiga nisbatan tajriba guruhining o‘quv 

natijalarida sezilarli yaxshilanish kuzatildi. Dastlabki nazorat natijalariga koʻra ikki guruh (tajriba va nazorat) 
o‘rtasidagi farq minimal miqdorda edi (bilim darajasi o‘rtacha 58-60%). Tajriba yakunida esa nazorat guruhida 
vaziyat deyarli o‘zgarmadi, tajriba guruhida esa, mavzularga oid bilimlarning shakllanganlik darajasi, tarixiy 
tafakkurning rivojlanishi, tarixiy voqealarni eslab qolishi, oʻquv-bilish motivatsiyasi hamda interfaolligi va 
mustaqil fikrlashi o‘sganligi qayd etildi (1-rasm):

1-rasm: Tajriba-sinov natijalarining diagrammasi

Shuningdek, so‘rovnoma natijalariga ko‘ra, tajriba guruhidagi o‘quvchilarning 82 foizi AR va VR texnologi-
yalarini tarixni chuqurroq anglashga yordam beruvchi vosita sifatida baholagan. 76 foiz o‘quvchilar esa VR 
darslarida o‘zlarini tarixiy voqealar ishtirokchisi sifatida his qilganini bildirgan.

Kuzatuv natijalari shuni ko‘rsatdiki, o‘quvchilar tarixiy manzara va voqealarni fazoviy idrok etish orqali 
sabab-oqibat bog‘lanishlarini mustaqil aniqlashga harakat qilgan. Ayniqsa, “O‘rta asr shaharlari madaniyati” va 
“Temuriylar davrida davlat boshqaruvi” mavzulari bo‘yicha o‘zlashtirish darajasi keskin oshgan.

Immersiv texnologiyalar tarix ta’limi uchun yangi pedagogik imkoniyatlar yaratadi. Ular yordamida o‘quv
chilar faqat faktlarni yodlab olish emas, balki ularni aniq tarixiy kontekstda tasavvur qilish, tahlil qilish va his 
etish imkoniga ega bo‘ladi.

VR texnologiyasi orqali o‘quvchilar tarixiy davrlarni “sayohat” shaklida o‘rganadi. Bu esa ularning xotira 
va emotsional idrokini kuchaytiradi. Masalan, o‘quvchi virtual reallik shlemi orqali “Registon maydoni” yoki 
“Ulug‘bek rasadxonasi”da bo‘lishi mumkin (2-rasm).

2-rasm: NAZZAR platformasidagi “Ulug‘bek rasadxonasi” bo‘ylab virtual sayohat

AR texnologiyasi esa darslikdagi tasvirlar, xaritalar va matnlar ustida 3D obyektlarni jonlantirish orqali 
o‘quvchilarga murakkab tarixiy voqealar ketma-ketligini real makon bilan bog‘lash imkonini beradi (3-rasm).

3-rasm: NAZZAR platformasidagi “Temuriylar tarixi davlat muzeyi”ning AR nishoni

Shu bilan birga, bu texnologiyalarni qo‘llashda bir nechta cheklovlar ham borligini ta’kidlab o‘tishimiz lozim. 
Bular:

•	 AR va VR uchun zarur uskunalar (planshet, VR shlem, 3D modellar) iqtisodiy jihatdan har doim ham 
maktablar uchun qulay emas;

•	 ba’zi o‘quvchilarda uzoq muddatli VR sessiyalarida charchoq, ko‘z zo‘riqishi kuzatiladi;

•	 o‘qituvchilarning raqamli kompetensiyasi yetarli bo‘lmasa, AR/VR texnologiyalarining didaktik samarasi 
kamayadi.

Shunga qaramay, AR va VR texnologiyalarini tarix darslariga integratsiya qilish ta’lim jarayonini vizual, 
hissiy-emotsional va kognitiv jihatdan boyitadi hamda motivatsion ta’sir kuchini oshiradi.

XULOSA VA TAKLIFLAR
Tadqiqot natijalari shuni ko‘rsatadiki, tarix darslarida AR va VR texnologiyalaridan foydalanish:

•	 tarixiy bilimlarni yanada mustahkamroq o‘zlashtirishni ta’minlaydi;

•	 o‘quvchilarda tarixiy tafakkur, fazoviy idrok va analitik fikrlashni rivojlantiradi;

•	 o‘quvchilarning tarixni oʻrganishga qiziqishini sezilarli oshiradi;

•	 tarixiy merosga nisbatan hurmat va milliy qadriyatlarni chuqurroq anglashni shakllantiradi.

Shunday qilib, AR va VR texnologiyalari tarix ta’limida innovatsion, interfaol va motivatsion yondashuv 
sifatida o‘zini oqlaydi. Kelgusida ularni o‘qituvchilarni tayyorlash, qayta tayyorlash va malakasini oshirishda, 
o‘quv-metodik qo‘llanmalar yaratishda va tarixiy virtual muzeylar bilan integratsiyalash orqali yanada keng joriy 
etish maqsadga muvofiqdir.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

